
Համայնքային ծառայության կադրերի ռեզերվում գրանցված անձանց ՀՀ տարածքային 
կառավարման և ենթակառուցվածքների  նախարարությունը տեղեկացնում է 

ժամանակավոր թափուր պաշտոնի վերաբերյալ 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ՎԱՆԱՁՈՐԻ 
ՀԱՄԱՅՆՔԱՊԵՏԱՐԱՆԻ ԱՇԽԱՏԱԿԱԶՄԻ ՀԱՆՐԱՅԻՆ ԿԱՊԵՐԻ, 

ԼՐԱՏՎՈՒԹՅԱՆ ԲԱԺՆԻ ՊԵՏ 
(ծածկագիր` 2.1-13) 

 
  
ա) կազմակերպում է բաժնի աշխատանքները, իր իրավասության  շրջանակներում տալիս է 

հանձնարարականներ  բաժնի աշխատակիցներին և վերահսկում է դրանց ժամանակին և պատշաճ 
որակով կատարումը.  

բ) աշխատակազմի քարտուղարին ներկայացնում է բաժնի աշխատանքային ծրագրերը, 
անհրաժեշտության դեպքում բաժնի լիազորությունների սահմաններում նախապատրաստում 
առաջարկություններ, տեղեկանքներ, հաշվետվություններ, զեկուցագրեր, միջնորդագրեր և այլ 
գրություններ.  

գ) անհրաժեշտության դեպքում համայնքի ղեկավարի և (կամ) աշխատակազմի քարտուղարի 
համաձայնությամբ և հանձնարարությամբ մասնակցում է համապատասխան տեղական 
ինքնակառավարման մարմինների և այլ կազմակերպությունների կողմից կազմակերպվող 
քննարկումներին և այլ միջոցառումներին, այդ մարմիններից, պաշտոնատար անձանցից, 
կազմակերպություններից ստանալով բաժնի առջև դրված խնդիրների և գործառույթների 
իրականացման հետ կապված անհրաժեշտ տեղեկատվություն և նյութեր.   

դ) ստորագրում է իր և բաժնի անունից պատրաստվող փաստաթղթերը.  

ե) աշխատակազմի քարտուղարին ներկայացնում է բաժնի աշխատանքային ծրագրերը, 
անհրաժեշտության դեպքում բաժնի լիազորությունների սահմաններում նախապատրաստում 
առաջարկություններ, տեղեկանքներ, հաշվետվություններ, զեկուցագրեր, միջնորդագրեր և այլ 
գրություններ.  

զ) համայնքի ղեկավարի և (կամ) աշխատակազմի քարտուղարի հանձնարարությամբ ապահովում 
է իրավական ակտերի նախագծերի, ծրագրային փաստաթղթերի մշակումը և նյութերի 
փորձաքննությունը.  

է) կազմակերպում է քաղաքացիների և իրավաբանական անձանց դիմում - բողոքների կամ 
գրությունների սահմանված կարգով քննարկումը և արդյունքները ներկայացնում աշխատակազմի 
քարտուղարին.  



ը) բաժնի միջոցով.   
            1) իրականացնում է հանրության հետ կապը, իրազեկումը, տեղեկատվության փոխանակման    

   աշխատանքները.   

 2) ապահովում է պարտադիր հրապարակման ենթակա տեղեկությունների հրապարակումը և  

   պարբերական թարմացումը.           

  3) իրականացնում է Վանաձորի համայքնի ղեկավարի և (կամ) տեղակալների  

   մասնակցությամբ արարողակարգային հարցերի կազմակերպումը.  

  4) ապահովում է համագործակցության պայմանագրերի ստորագրման, պարգևատրումների,  

    տոնական ընդունելությունների և այլ միջոցառումների արարողակարգը.           

  5) աջակցում է աշխատակազմի քարտուղարին ավագանու նիստերի կազմակերպման,  

     տեսաարձանագրման, հանրային իրազեկման և լրատվության  կազմակերպման աշխատանքներում.           

  6) աշխատակազմի քարտուղարի հանձնարարությամբ իրականացնում է տեղեկատվության  

     տնօրինողի պարտականություններ.         

  7) իրականացնում է տեսա և լուսա նյութերի դասակարգումը և արխիվացումը.  
             8) աջակցում է համայնքի սոցիալապես կարիքավոր բնակչության հաշվառման գործընթացին.          
             9) աջակցում է խնամակալության և հոգաբարձության մարմնի լիազորությունների  

     իրականացմանը. 

            10) նախապատրաստում է Վանաձոր համայքնի ղեկավարի և (կամ) տեղակալների  
    մասնակցությամբ բոլոր արարողակարգային հարցերի կազմակերպումը և աշխատակազմի այլ  
    պաշտոնատար անձանց  մոտ  արտասահմանյան  պատվիրակությունների  և  օտարերկրյա  
     պաշտոնատար անձանց հետ կապված արարողակարգային միջոցառումները.  
 
        թ) հանդիսանում է բարեվարքության հարցերով կազմակերպիչ  

 
        1) հանրային ծառայողներին տրամադրում է անհամատեղելիության պահանջների, այլ 
սահմանափակումների, վարքագծի կանոնների վերաբերյալ մասնագիտական խորհրդատվություն, 
ներկայացնում շահերի բախման իրավիճակի լուծմանն ուղղված քայլեր ձեռնարկելու վերաբերյալ 
առաջարկություն. 

   2) իրականացնում է բարեվարքության հարցերով վերապատրաստման կարիքների 
բացահայտում և վերապատրաստման ծրագրերի, ինչպես նաև բարեվարքության պահանջների 
պահպանմանն ուղղված այլ ծրագրերի մշակում. 

   3) համապատասխան մարմնի գլխավոր քարտուղարի, էթիկայի հանձնաժողովի պահանջով 
կամ Կոռուպցիայի կանխարգելման հանձնաժողովի առաջարկով կատարում է բարեվարքության 
համակարգին առնչվող ուսումնասիրություններ. 



   4) մշակում է հանրային ծառայողների բարեվարքության պլանների նախագծերը, դրանք 
ներկայացնում տվյալ մարմնում հաստատման. 

   5) վարում է հանրային ծառայողների կողմից անհամատեղելիության պահանջների, այլ 
սահմանափակումների, վարքագծի կանոնների խախտումների և շահերի բախման դեպքերի 
վիճակագրություն: 

          ժ) իրականացնում է սույն պաշտոնի անձնագրով չսահմանված այլ լիազորություններ. 

Բաժնի պետն ունի օրենքով, այլ իրավական ակտերով նախատեսված այլ իրավունքներ և 
կրում է այդ ակտերով նախատեսված պարտականություններ: 

 
Նշված ժամանակավոր թափուր պաշտոնը զբաղեցնելու համար պահանջվում է` 
 

ա) ունի բարձրագույն կրթություն, համայնքային ծառայության կամ պետական ծառայության 
պաշտոններում առնվազն երկու տարվա ստաժ կամ վերջին երեք տարվա ընթացքում քաղաքական 
կամ հայեցողական կամ քաղաքացիական պաշտոններում առնվազն մեկ տարվա աշխատանքային 
ստաժ կամ վերջին ութ տարվա ընթացքում համայնքի ավագանու անդամի աշխատանքային 
գործունեության առնվազն երկու տարվա փորձ կամ առնվազն երեք տարվա մասնագիտական 
աշխատանքային ստաժ. 

բ) ունի ՀՀ Սահմանադրության, «Համայնքային ծառայության մասին», «Տեղական 
ինքնակառավարման մասին», «Տեղեկատվության ազատության մասին», «Նորմատիվ իրավական 
ակտերի մասին», «Զանգվածային լրատվության մասին», «Երեխայի իրավունքների մասին» 
Հայաստանի Հանրապետության   օրենքների,   «Հայաստանի   Հանրապետության  պետական 
արարողակարգի ծառայության մասին Հայաստանի Հանրապետության Նախագահի հրամանագրի 
ՆՀ-1067 16.03.2002թ.,  աշխատակազմի կանոնադրության և իր լիազորությունների հետ կապված այլ 
իրավական ակտերի անհրաժեշտ իմացություն, ինչպես նաև տրամաբանելու, տարբեր 
իրավիճակներում կողմնորոշվելու  ունակություն. 

գ) տիրապետում է անհրաժեշտ տեղեկատվությանը. 

դ) ունի համակարգչով և ժամանակակից այլ տեխնիկական միջոցներով աշխատելու 
ունակություն. 

ե) տիրապետում է ռուսերեն (ազատ) և անգլերեն  լեզուներին: 
 

Տվյալ  ժամանակավոր թափուր  պաշտոնների առաջացման հիմքերիի վերացման ժամկետն 
է` մինչև համայնքային ծառայության  թափուր պաշտոնները մրցույթում հաղթող  
ճանաչված մասնակիցների (մասնակիցներից մեկի) կողմից զբաղեցնելը 
 
Դիմումների ընդունման վերջնաժամկետն է` 2024 թվականի հունվարի 25-ը ժամը 10:00: 
 
Խնդրում ենք դիմումներն ուղարկել միայն էլեկտրոնային տարբերակով` e-request.am 
էլեկտրոնային հասցեին: 



 
Համայնքային ծառայության կադրերի ռեզերվում գրանցված անձինք լրացուցիչ 
տեղեկություններ ստանալու համար կարողեն դիմել ՀՀ տարածքային կառավարման և 
ենթակառուցվածքների նախարարության աշխատակազմ (ք. Երևան, Կառավարական տուն N 
3, հեռ. 010-515131): 

ՀՀ տարածքային կառավարման և  
ենթակառուցվածքների նախարարության 

 աշխատակազմ 
 


